
      
ԱՄՓՈՓԱԹԵՐԹ
«Համայնքային սեփականություն հանդիսացող հողամասերը և շինությունները նվիրաբերությամբ տրամադրելուն
 համաձայնություն տալու մասին» ՀՀ կառավարության որոշման նախագծի վերաբերյալ
ստացված դիտողությունների և առաջարկությունների,

	1.  ՀՀ արդարադատության նախարարություն
	13.06.2025թ.

	
	№/27.1/26294-2025

	«Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝ 
1. Նախագծի 3-րդ կետով Հայաստանի Հանրապետության Սյունիքի մարզպետին հանձնարարվում է` նվիրաբերության պայմանագրերի կնքելու պահից մինչև 2033 թվականի սեպտեմբերի 30-ը բարեգործական որակված ծրագիրը չիրականացնելու դեպքում Հայաստանի Հանրապետության տարածքային կառավարման և ենթակառուցվածքների նախարարին սահմանված կարգով ներկայացնել սույն որոշումն ուժը կորցրած ճանաչելու վերաբերյալ ՀՀ կառավարության որոշման նախագիծ:
Նախատեսվող կարգավորման համատեքստում անհրաժեշտ ենք համարում անդրադառնալ հետևյալին՝
Հայաստանի Հանրապետության փոխվարչապետի 2023 թվականի հոկտեմբերի 11-ի N 702-Ա որոշման ծրագրի 9-րդ կետում սահմանվել է, որ ծրագիրը իրականացվելու է 3 փուլով և յուրաքանչյուր փուլի համար նախատեսված են հստակ ժամկետներ, ուստի նշվածով պայմանավորված առաջարկում ենք Նախագծի 3-րդ կետում ժամկետային կարգավորումները համապատասխանեցնել ծրագրի յուրաքանչյուր փուլի համար նախատեսված ժամկետներին, միաժամանակ նախատեսել կարգավորում՝ կնքված պայմանագրերը լուծելու վերաբերյալ։ 
Բացի այդ, առաջարկում ենք նաև Նախագծում նախատեսել առանձին դրույթ, որի համաձայն՝ նվիրաբերության պայմանագրերում կնախատեսվի կարգավորում, համաձայն որի մինչև սահմանված ժամկետները բարեգործական որակված ծրագիրը չիրականացնելու դեպքում պայմանագրերը ենթակա կլինի լուծման, իսկ լուծելուց հետո հողամասը և դրա վրա առկա անշարժ գույքերը սեփականության իրավունքով անցնում են համայնքին։
Այս առումով առաջարկում ենք նկատի ունենալ նմանօրինակ արդեն իսկ ուժի մեջ մտած Հայաստանի Հանրապետության կառավարության 2024 թվականի հուլիսի 25-ի N 1153-Ա որոշման 4-րդ կետով սահմանված կարգավորումը։
	Ընդունվել է.
Նախագծի 3-րդ կետը խմբագրվել է.
Նախագծում ավելացվել է նոր՝ 4-րդ կետ
	 

	1. Առաջարկում ենք Նախագծի Հավելված N 1-ի և Հավելված N 2-ի վերնագրերը համապատասխանեցնել Նախագծի 1-ին և 2-րդ կետերին:
	Ընդունվել է
Նախագծի Հավելված N 1-ի և Հավելված N 2-ի վերնագրերը համապատասխանեցվել են Նախագծի 1-ին և 2-րդ կետերին
	

	1. Նկատի ունենալով, «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, առաջարկում ենք Նախագծի Հավելված N 2-ի «Կողմերի պարտավորությունները» բաժնի համարակալումը շտկել, միաժամանակ նկատի ունենալով, որ նույն բաժնի 1-ին կետում այլ «պարբերություններ» նախատեսված չեն, առաջարկում ենք Նախագծի 1-ին կետի «ա. պարբերությունը» միավորել 1-ին կետին և նախատեսել որպես շարունակություն:
	Ընդունվել է 
Նախագծի Հավելված N 2-ի «Կողմերի պարտավորությունները» բաժնի 1-ին կետի «ա. պարբերությունը» միավորել 1-ին կետին և նախատեսվել որպես շարունակություն:
	

	1. Հաշվի առնելով այն հանգամանքը, որ Նախագծով նախատեսվում է նվիրաբերել մեկից ավելի հողամասեր, միաժամանակ, խուսափելով հետագա տարընկալումներից, անհրաժեշտ է Նախագծի Հավելված N 2-ի «Կողմերի պարտավորությունները» բաժնի 2-րդ կետի «ա. պարբերությունում» «հողամասը» բառը փոխարինել «հողամասերը» բառով:
	Ընդունվել է 
Նախագծի Հավելված N 2-ի «Կողմերի պարտավորությունները» բաժնի 2-րդ կետի «ա. պարբերությունում» «հողամասը» բառը փոխարինվել  է «հողամասերը» բառով:
	

	3․ ՀՀ կրթության, գիտության, մշակույթի և սպորտի  նախարարություն
	12.06.2025թ․

	
	№ 01/20.1/18564-2025 

	ՀՀ կրթության, գիտության, մշակույթի և սպորտի նախարարությունը «Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին»  Հայաստանի Հանրապետության որոշման նախագծի վերաբերյալ իր իրավասության շրջանակներում առաջարկություններ և առարկություններ չունի:
	  Ընդունվել է:
	 

	4.  ՀՀ աշխատանքի և սոցիալական հարցերի նախարարություն
	13.06.2025թ․

	
	№ՆՄ/ԳԽ-2/16259-2025

	«Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» ՀՀ կառավարության որոշման նախագծի փաթեթի վերաբերյալ Աշխատանքի և սոցիալական հարցերի նախարարությունն առաջարկություններ և դիտողություններ չունի:
	  Ընդունվել է:



	

	5.   ՀՀ ֆինանսների նախարարություն
	16.06.2025թ.

	
	№

	Ձեր 09.06.2025թ․ N //18579-2025 գրությամբներկայացված«Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» ՀՀ կառավարության որոշման նախագծի կողմ ենք, որով առաջարկվում է «Հայաստանի մանուկներ» բարեգործական հիմնադրամին՝ Գորիս համայնքում «Գորիսի համայնքային զարգացում» ծրագրի իրականացման նպատակով, անհատույց սեփականության իրավունքով նվիրաբերել համայնքային սեփականություն հանդիսացող 7 միավոր հողամաս, ընդհանուր 57.76518 հեկտար մակերեսով, որոնք նախատեսված են «ՔՈԱՖ ՍՄԱՐԹ» ուսումնակրթական և «ՔՈԱՖ ՍՄԱՐԹ ՖԱՐՄ» գյուղատնտեսական համալիրների ստեղծման և շահագործման համար:
	Ընդունվել է ի գիտություն
	

	
	
	

	6.  ՀՀ առողջապահության նախարարություն
	16.06.2025թ․

	
	№ԱԱ/06/19575-2025 

	    «Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» ՀՀ կառավարության որոշման նախագծի վերաբերյալ Առողջապահության նախարարությունը դիտողություն և առաջարկություն չունի: 
	  Ընդունվել է:
	 

	7. Կադաստրի կոմիտե
	13.06.2025թ․

	
	№ ՍԹ/11615-2025

	Ի կատարումն ՀՀ փոխվարչապետ Տիգրան Խաչատրյանի 2025 թվականի հունիսի 7-ի N 03.1//18579-2025 հանձնարարականի՝ «Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Անշարժ գույքի էլեկտրոնային տեղեկատվական շտեմարանի տվյալների համաձայն` Նախագծի N 1 հավելվածի ցանկի (այսուհետ՝ Ցանկ) 3-րդ կետում նշված համայնք Գորիս, քաղաք Գորիս, Այգեստան թաղամաս, 54 հասցեում գտնվող 2.12065 հա մակերեսով հողամասի նկատմամբ իրավունքների պետական գրանցում առկա չէ: Հավելենք նաև, որ Նախագծին կից ներկայացված իրադրության հատակագծերի և կադաստրային քարտեզի համեմատական վերլուծության արդյունքում պարզվել է, որ նշված հողամասը կադաստրային քարտեզում արտացոլված է 09-003-0093-0258 կադաստրային ծածկագրով, որի մակերեսը 2.117311 հա է: Հաշվի առնելով կադաստրային քարտեզում և Ցանկում նշված հողամասի մակերեսների անհամապատասխանությունը՝ առաջարկում ենք Նախագիծը շրջանառության մեջ դնել այդ հողամասի նկատմամբ իրավունքների պետական գրանցում իրականացնելուց հետո: 
Միաժամանակ տեղեկացնում ենք, որ Ցանկի 6-րդ կետում նշված համայնք Գորիս, քաղաք Գորիս, Այգեստան թաղամաս, 60 հասցեում գտնվող հողամասը ծանրաբեռնված է բարձր լարման հոսանքալարերով (անշարժ գույքի նկատմամբ իրավունքների պետական գրանցման N 25032025-09-0035 վկայական), իսկ Ցանկի 2-րդ կետում նշված համայնք Գորիս, քաղաք Գորիս, Այգեստան թաղամաս, 52-րդ հասցեում գտնվող հողամասում, ըստ անշարժ գույքի նկատմամբ իրավունքների պետական գրանցման N 27052025-09-0003 վկայականի, առկա են շենք-շինություններ, որոնց հետագա կարգավիճակին Նախագծով որևէ անդրադարձ չի կատարվել:
	  







Ընդունվել է:
Նախագծի ՀավելվածN1  ցանկի 3-րդ կետը լրամշակվել է հիմք ընդունելով իրավունքների պետական գրանցման տվյալները.








Ընդունվել է ի գիտություն
Նախագծի Հավելված N1 Ցանկի 2-րդ կետում նշված համայնք Գորիս, քաղաք Գորիս, Այգեստան թաղամաս, 52 հասցեում գտնվող 1.61 հեկտար հողամասում առկա 381.8քմ մակերեսով կիսաքանդ շինությունները ապամոնտաժվելու են ծրագրի իրականացման շրջանակներում: Նախագծի հիմնավորման մեջ կատարվել է անհրաժեշտ լրացում: 
Ծրագրի նախագծային աշխատանքները, օրենսդրությամբ սահմանված կարգով, կհամաձայնեցվեն  ենթակառուցվածքները սպասարկող կազմակերպությունների հետ
	

	8. Քաղաքաշինության կոմիտե  
	12.06.2025թ․

	
	№  01/18/9460-2025

	«Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի:
	  Ընդունվել է:

	9. Էկոնոմիկայի նախարարություն
	16.06.2025թ․

	
	№ 01/13347-2025

	«Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» ՀՀ կառավարության որոշման նախագծի (այսուհետ՝ Նախագիծ) փաթեթի վերաբերյալ տեղեկացնում ենք, որ ՀՀ էկոնոմիկայի նախարարությունը, ողջունելով Հայաստանի Հանրապետությունում իրականացվող ներդրումային ծրագրերը և բարձր գնահատելով ներդրումային միջավայրի խթանմանն ուղղված նախաձեռնությունները, իր լիազորությունների շրջանակներում ընդհանուր առմամբ առարկություններ չունի։
Միաժամանակ, առաջարկում ենք Նախագծի Հավելված 2-ի սյունակում ներառել նաև «Առարկա»-ն, ինչպես նաև «կողմերի պարտավորությունները» սյունակում կատարել հետևյալ լրացումները․
	  Ընդունվել է:

	1.	Կողմերի միջև կնքվում է ներդրումային ծրագրի (այսուհետ՝ Ծրագիր) իրականացման փուլերի ժամանակացույց, որտեղ ներկայացվում է իրականացվող Ծրագրի վերաբերյալ ֆինանսական և ոչ ֆինանսական (շենքերի, շինությունների, և այլնի վերաբերյալ տեղեկատվություն) գնահատական։
	Ընդունվել է ի գիտություն 
  Ծրագրի իրականացման փուլերի ժամանակացույցը ներառված է  ՀՀ փոխվարչապետի 2023 թվականի հոկտեմբերի 11-ի N702-Ա որոշման հավելվածում

	2. Յուրաքանչյուր փուլով նախատեսված ներդրումների ծավալը չկատարելու դեպքում սահմանվում է տուգանք՝ տվյալ փուլով նախատեսված փաստացի չկատարված ներդրումային ծավալի 5% չափով։
	Ընդունվել է ի գիտություն
Կարգավորվում է ՀՀ օրենսդրությամբ

	3.	Տուգանքը տասն աշխատանքային օրվա ընթացքում վճարելու դեպքում նվիրառուն կարող է իրականացնել ծրագիրը։
	Ընդունվել է ի գիտություն
Կարգավորվում է ՀՀ օրենսդրությամբ

	4.	Նվիրատուն երաշխավորում է, որ կողմերի միջև պայմանագրի կնքման պահին գույքը նախկինում վաճառված, նվիրված կամ գրավադրված չէ, արգելանքի տակ չի գտնվում և առկա չեն այլ սահմանափակումներ,
	Ընդունվել է ի գիտություն
Նախագծի Հավելված N2-ի «Կողմերի պարտավորությունները» բաժնի 1-ին կետի նշված է, որ  Նվիրաբերողը պարտավորվում է նվիրառուին տրամադրել երրորդ անձանց իրավունքներից, փաստացի տիրապետումից ազատ հողամասեր. 

	5.	Նվիրատուն պարտավոր է նվիրառուին հանձնել գույքի օգտագործման նպատակի, չափերի, կարգի, ճանապարհների, ջրատարների, կոյուղու, էլեկտրահաղորդման գծերի, գազատարի, ինչպես նաև սահմանափակումների (ներառյալ` սերվիտուտների) առկայության մասին ամբողջական տեղեկատվություն:
	Ընդունվել է ի գիտություն
Նոր դրույթ Նախագծում ներառելու անհրաժեշտություն չկա, քանի որ տեղեկատվության տրամադրումը կարգավորվում է ՀՀ օրենսդրությամբ. Միաժամանակ տեղեկացնում ենք, որ հողամասերի ընտրությունը կատարել են Նվիրաբերողի և Նվիրառուի ներկայացուցիչները.

	6.	Նվիրատուն պարտավոր է ներդրումային ծրագրի իրականացման նպատակով կնքված պայմանագրից ծագող իրավունքների պետական գրանցման պահից երկօրյա ժամկետում նվիրառուին` հանձնման-ընդունման ակտով հանձնել գույքը, ինչպես նաև` գույքի նկատմամբ նվիրառուի` գրանցված իրավունքները հավաստող փաստաթղթերը,     
	Ընդունվել է ի գիտություն
Նվիրառուն նվիրաբերության պայմանագրերից ծագած գույքային իրավունքների պետական գրանցման պահից օրենսդրությամբ սահմանված կարգով լիազոր մարմնից ստանում է  գրանցված իրավունքները հավաստող փաստաթղթերը.

	7.	Նվիրառուն պարտավոր է Ծրագրի իրականացման ընթացքում՝ Ծրագրի մեկնարկին հաջորդող երրորդ տարվա ավարտից հետո եռամսյա ժամկետում վաճառողին ներկայացնել նախորդ տարիների ընթացքում Ծրագրի իրականացման վերաբերյալ ընթացիկ հաշվետվություն, ինչպես նաև անհրաժեշտության դեպքում լրացուցիչ այլ տեղեկատվություն, իսկ Ծրագրի ժամկետի ավարտից (հինգ տարի) հետո վեց ամսվա ընթացքում վերջնական հաշվետվություն։ Հաշվետվությունները պետք է կազմված և հաստատված լինեն միջազգային Big 4 ցանկում ներառված անկախ աուդիտորական կազմակերպության կողմից։ Հաշվետվությունները պետք է հավաստի Ընկերության կողմից ծրագրի իրականացման նպատակով կատարված ծախսերը և աշխատանքների ծավալները։ Ընթացիկ հաշվետվությունը ժամկետում չներկայացման դեպքում 60 օրյա ժամկետում պետական բյուջե վճարվում է տուգանք, իսկ վերջնական հաշվետվության չներկայացումը դիտարկվում է որպես Ծրագրի չկատարում։
	Ընդունվել է ի գիտություն.
ՀՀ փոխվարչապետի 2023 թվականի հոկտեմբերի 11-ի N702-Ա որոշմամբ «Գորիսի համայնքային զարգացում» ծրագիրը որակվել է բարեգործական: Նշված որոշման 2-րդ կետով կարգավորվում է ընթացիկ հաշվետվությունների տրամադրման ժամկետները և ձևաչափերը.

	10.   Վարչապետի աշխատակազմի տարածքային զարգացման և
շրջակա միջավայրի հարցերի վարչություն
	

	
	

	«Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» ՀՀ կառավարության որոշման նախագծի 1-ին կետով նախատեսվում է միայն համայնքային սեփականություն հանդիսացող հողամասերը նվիրաբերությամբ տրամադրել «Հայաստանի մանուկներ» բարեգործական հիմնադրամին: Մինչդեռ, անշարժ գույքի իրավունքների պետական գրանցման թիվ 27052025-09-0003 վկայականի ուսումնասիրությունից պարզ է դառնում, որ հողամասը ծանրաբեռնված է շինություններով և դրանց հետագա տնօրինման հարցը ունի լրացուցիչ հստակեցման կարիք:
	 Ընդունվել է։
Նախագծի վերնագրում, համապատասխան կետերում, Հավելված N1 Ցանկի 2-րդ կետում  և հիմնավորման մեջ կատարվել են համապատասխան փոփոխություններ։

